
Kommune Qeqertalimmi aallaaveqartussamik piniarnermut aalisarnermut nakkutilliisumik 

2023 aallarnerfigalu atorfeqartitsilernissaq siunertaralugu Naalakkersuisut peqquneqarnis-

saannik Inatsisartut aalajangiiffigisassaattut siunnersuut. 

(Inatsisartunut ilaasortaq Kristian Jeremiassen, Inuit Ataqatigiit) 

Nunap immikkoortuini Uummannami Upernavimmilu najugaqartunik piniarnermut nak-

kutilliisoqalernissaa sulissuteqaqqullugit Naalakkersuisut peqquneqarnissaannik Inatsisartut 

aalajangiiffigisassaattut siunnersuut. 

Inatsisartunut ilaasortaq Jens Kristian Therkelsen, Siumut 

Siullermeerineq: 

Immikkoortoq 31 Kommune Qeqertalimmi aallaaveqartussamik piniarnermut aalisarnermut nak-

kutilliisumik 2023 aallarnerfigalugu atorfeqartitsilernissaq siunertaralugu Naalakkersuisut peqqune-

qarnissaanik Inatsisartut aalajangiiffigisassaattut siunnersuut Inatsisartunut ilaasortap Kristian Jere-

miassen, Inuit Ataqatigiit siunnersuutaa 

Taamatullu 

Immikkoortoq 59 

Nunap immikkoortuini Uummannami Upernavimmilu najugaqartunik piniarnermut nak-

kutilliisoqalernissaa sulissuteqaqqullugit Naalakkersuisut peqquneqarnissaannik Inatsisartut aalajan-

giiffigisassaattut siunnersuut Inatsisartunut ilaasortap Jens Kristian Therkelsen, Siumut siunner-

suutaa. 

Taakku tamarmik immikkoortut marluk ataatsimut suliassanngortinneqartut Naleqqamiit imatut 

oqaaseqaateqarfigissavagut. 

Siunnersuutit taakku marluk Naalakkersuisunikkut sulianut ingerlasunut ilaalluinnaraluarput, taak-

kuinnaanatillu nunarput tamaat isigalugu aaqqiisoqarnissaanik Naalakkersuisut tulleriaaralutik inger-

latsissagaat Aalisarnermut piniarnermullu ataatsimiititaliamit Naalakkersuisuusunut pi-

umasaqataallutik anngunneqarnikuupput, tassalu siunnersuutaasut Kommune Qeqartalimmi Krisitian 

Jerimiassen Inuit Ataqatigiinniit taamatullu nunap immikkoortuani Uummannami Upernavimmilu 

najugaqartut kisimik pinnagit tulleriaarinikkut nunarput tamaat isigalugu aaqqiisoqartariaqarneranik 

Naalakkersuisut suliaqarnissaanik peqquneqarnikuupput, maannakkullu Naalakkersuisut nikinnerani 

Aalisarnermut Piniarnermut nutaamik Naalakkersuisoqalernermi maluginiagassaavoq suliat taakku 

ingerlanneqaqqissimanngitsut maluginiagassaapput. 

Tassa sumiiffippassuit ilaatigut kitaani kujataani tunumilu uani siunnersuutini eqqaaneqanngitsut 

aalisarnermut piniarnermullu nakkutilliisoqarnissaat pingaaruteqartuupput, taamaammallu nunarput 

tamaat isigalugu aaqqiinissaq pingaaruteqarluinnartoq suliakkiissutaalluni anngunneqartarnikuuga-

luarluni tulleriiaarinikkut taakku aaqqiiffigineqassasut. 

Nakkutilliisut angallataat ukiorpassuarni akisoqisumik suliarisaqattaarnerat ingerlasimapput ilaatigut 

piffissaq annertooq angallatit nunamiittarsimapput akissaarunneq peqqutigalugu, angallatit 

aserfallatsaalinissaat akisuvallaalersimasut aammalu aseroqattaartuartut taasertariaqarnerat 

Naalakkersuisooqataanitsinni aaqqiiffiginissaanut alloriarfittut aaqqiiffiigineqarput poca 770 

pingasuk pisiarineratigut, tamannalu Naalakkersuisut immikkut ittumik qinnuteqarnerannut ilutiga-

lugu nunarput tamakkerlugu aaqqiiffigissagaat suliakkiissutaanikuuvoq, tamannalu naammassiniar-

lugu suliaqartoqarsimannginnera uggornaraluartumik maluginiagassaavoq. 

Taamatullu politiit angallataasa ilaat tuniniarneqartoq SISAK pisiarineqarpoq nakkutilliisut a-  

ngallatissaattut taannalu millionerpassuarnik naleqarpoq, tasssungalu ilutigalugu aammaarluni 

eqqaassissutigineqarpoq nakkutiilliisut angallataat ullutsinnut naleqqukkunnaarsimasut pillugit 

aaqqiiniarnermi taamatut aningaasaliisaarnerit ingerlanneranni sumiiffiit allat ilanngullugit sulia-

qarfigineqassasut, tamannalu uggornaraluartumik suliarineqaqqissimagani maannakkut uani qiner-

sivimmi tulleriaaraluni aaqqissuussinerit aallartikkaluartut unitinneqaqqinneratigut uggornaraluar-

tumik keermiaasit isorliunerusut sumiiffiillu mikinerit pilliutaaqqipput, tamannalu Naleqqamiit as-

sorujussuaq uggornartutut isigaarput.  

Sooruna isorliunerusunut inoqarfinnut mikinerusunut pillutaaqqilersut taamatut suusupagin-

nittoqarneranik Naleqqamiit oqaaseqarnitsinnut toqqammaviuvoq tulleriaaraluni Nakkutilliisut 

atugaat aaqinniarlugit sulinerit maanna unitsinneqarlutik siunnersuutinut Naalakkersuisut allan-

nguutissamik siunnersuuteqarmata tamakkiisumik nalilersorneqarnissaat aallaqqaataaniit suliariniar-

sareqqileraat tamannalu ukiakkut 2023-imi aatsaat saqqummiunneqartussamik. Taamaatut allan-

nguutissamik siunnersuuteqarneq sulianut tulleriaaraluni ingerlatsinermi kingusaaneruvoq aammalu 

uani qinigaaffimmi aaqqinniagarigaluap aaqqinngitsooratarsinnaaneranik taamatut siunnerfeqarneq 

kinguneqartussangorpoq tamannalu Naleqqamiit uggornartorujussuartut isigaarput. 

Aalisarnermut Piniarnermut ataatsimiititaliamiit suliap ingerlareersoq ujartortariaqarpoq suliat inger-

lareersut sooq ingerlanniarneqarunnaarsimanerat ataatsimiititaliap qulaajaaffigisariaqarpaat. 

Siunnersuutit uku marluk taamatullu sineriammi isorartoqisumi allani suliat ingerlanneqarniarlutik 

tulleriaarinissamik neriorsuutaasut tulleriiaarinikkut ingerlaqqinnissaat qulakkeerniartariaqartoq 

Naleqqamiit isumaqarpugut.  

Taamaammat siunnersuuteqartut siunnersuuteqarfigisaat tulleriaarinermi ingerlatseqqinnermi maan-

nakkut qimarratiginiarneqarlunilusooq akissummi allannguutissatut siunnersuut Naleqqamiit 

akuerinngilluinnarparput taamaammallu siunnersuutit uku ilanngullugit kitaani kujataani tunumi tul-

leriaarinissat nunarput tamaat isigalugu suliat ingerlanerat qulaajarniarlugu ataatsimiititaliamut 

suliarineqarnissaat siunertaralutigu uku siunnersuutit ataatsimiititaliamut Naleqqamiit ingerlatseqqip-

pagut nunarput tamaat isigalugu suliat ingerlasut tulleriaarinikkut ingerlaqqinnissaat kissaatigalutigu. 

  

 


